EH Bildu Nafarroa talde parlamentarioari atxikita dagoen foru parlamentari Adolfo Araiz Flamarique jaunak galdera egin du (10-23/PES-00061), honako hau jakin nahi baitu:
1.- Zenbat AIG-lizentzia baimenduta daude Nafarroan jarduteko?
2.- Horietatik, zenbatek ez du jarduera-bolumenik Nafarroan azken lau urteotan?
3.- Lau urte horietan Nafarroan inolako jarduerarik egin ez duten AIG-lizentzietako titularrei dagokienez, horien jardueraren gaineko azterlan edo kontrolik egin al da? Zeintzuk izan dira emaitzak?
4.- Gobernuaren ustez, lizentzia ez-aktibo horiek hiri-eremuan jarduteko ahalmena galdu beharko lukete?
5.- Horretarako, Gobernuaren ustez, egokia litzateke Hiri-baimenen Erregistroa sortzea, kontrolatze aldera lizentziak eratzen diren unean zeintzuk egon litezkeen ez-aktibo, Nafarroan jarduerarik izan ez dutelako?
Galdera hori dela-eta, hona Nafarroako Gobernuko Lurralde Kohesiorako kontseilari Bernardo Ciriza Pérez jaunak informatzeko duena: 94 lizentzia daude baimenduta Nafarroan jarduteko, eta horietatik 37 inoiz ez dira zerbitzuan jarri. 
Azterlanei dagokienez, azpimarratu behar da ikus-onespenak egin aurretik betekizunen kontrola egiten dela.
Hiri-eremuan jarduteko ahalmenari dagokionez, argitu behar da gaur egun ez dutela halako ahalmenik araudi indardunaren arabera. Nolanahi ere, ez Europako araudiak ez Espainiako araudiak ez dute bereizketarik egiten jarduera edo jarduera-eza dela-eta.
Azkenik, ez da bidezkoa erregistro bat sortzea harik eta hiri-eremuan ibilgailu gidaridunen (AIG) errentamenduaren sektorea arautzen amaitu arte.
Hori guztia jakinarazten dut, Nafarroako Parlamentuko Erregelamenduaren 194. artikuluan xedatutakoa betez.

